
Unha ruta onde teremos ocasión de percorrer fermosos bosques, miradoiros

naturais e o conxunto arqueolóxico de Pedra Fita, e todo isto moi preto de

Lugo.

Cruzaremos o Miño para partir da depuradora de augas e encamiñarnos pola

súa senda fluvial ata o arroio de Portaforoso, dende onde alcanzaremos os

montes do Cordal cunha

panorámica da cidade de

Lugo.

Seguiremos ata Penas de

Ombreiro, cunhas numerosas

formacións pétreas, e continuaremos para ver uns dos conxuntos

arqueolóxicos, onde concéntranse un dolmen, varios petrógl ifos e o

espectacular ALTAR DE ADAI.

Na parroquia de Adai, existe un dos conxuntos arqueolóxicos máis

sorprendentes de toda Galicia. O conxunto arqueolóxico de Pedra Fita, no

Monte das Penas do Caldeiro (nome en alusión probablemente dun dos

vestixios do lugar), concéntrase entre outras cousas un dolmen, varios

petrógl ifos , un menhir, un recinto misterioso e unha pedra elíptica

denominada Altar de Adai.

Todos estes restos arqueolóxicos localízanse nos arredores do punto mais

alto desta pequena montaña dende onde divísase unha vasta panorámica de

Lugo e de gran parte de os seus arredores,

converténdoo nun lugar estratéxico.

Contámosvos un pouco o que poderemos ver

nos arredores que seguro vaivos sorprender.

O do lugar de Pedra Fita é quizais o máis

sorprendente e o mais misterioso dos restos

deste lugar pois non coñecemos nada similar en toda a Península Ibérica.

Trátase dunha gran roca elíptica situada xunto a un saínte rochoso a unha

Próxima Ruta:

A REIXIDOIRA.

DATOS BÁSICOS
CONXUNTO ARQUEOLOXICO DE
PEDRAFITA
Club de Montaña O Carroucho

altitude de 531 metros de altura

que conta cun tamaño duns 1 2

x 6 metros e que encóntrase

rodeada por 1 8 buracos

labrados na mesma roca todos

eles unidos por unha

acanaladura e no medio das

profundas pilas (unha circular e outra cuadrangular) unidas entre si como si tratárase dun decantador.

A función deste lugar e hoxe un misterio e todo o que se falou sobre ela son especulacións e hipóteses, xa que a falta de

concienciudos estudos é moi difíci l saber a súa función.

Unha das hipóteses con máis defensores cóntanos que

podería ser un santuario neolítico ou calcolítico con máis

de 4000 anos de antigüidade, quizais dedicado ó deus

prerromano Lug. Outros contan que sería unha especie de

cabana con paredes e cuberta vexetal onde os buracos

servirían para fincar as vigas de madeira, aínda que a súa

función tamén sería de santuario xa que a pedra incl inada

difici lmente sería moi cómoda para usala como vivenda.

A uns metros, no punto máis alto desta zona, existen unha

gran cantidade de pilas probablemente artificiais e outros

motivos de gran interese, ademais dun pequeno refuxio

formado por pedras. Segundo lemos e a pesar de non

haber grandes estudos, neste punto

localizáronse restos de cerámica

probablemente medieval podendo

ser ademais de altares pagáns, un

lugar de vixi lancia.

Noutra das lombas próximas, a 400 metros ó SO deste último punto, encontramos unha estraña e

misteriosa estrutura circular denominada O Castri l lón. Tampouco sabemos moito pero debido a os

seus reducidas dimensións (40 de diámetro) difici lmente sería un castro, ou polo menos non coma os de costume.

Lembrámosvos que esta actividade só inclúe o seguro de transporte

Comezo: Porto Meilán

Remate: Porto Meilán

Distancia l ineal: 1 9 km.

Duración aproximada: 5 horas

Dificultade: Media.

Altura Máxima: 593 m.

Altura Mínima: 371 m.

Ascenso total: 480 m

Desceso total: 480 m




